
Plean Uile-Éireann 
um Pailneoirí  
Is creat é Plean Uile-Éireann um Pailneoirí a thugann le 
chéile earnálacha éagsúla ar fud oileán na hÉireann chun 
tírdhreach a chruthú inar féidir le pailneoirí maireachtáil 
agus rath a bheith orthu. Is é an tIonad Náisiúnta le Sonraí 
Bithéagsúlachta a dhéanann comhordú ar chur chun  
feidhme an Phlean seo. 

Maidir leis an 
treoirleabhar seo:
Tá an treoir seo dírithe ar ghrúpaí 
ar spéis leo go dtacóidh a bpobail le 
pailneoirí, grúpaí amhail Coiste na 
mBailte Slachtmhara, Keep Northern 
Ireland Beautiful, Pobail Ghlasa, gairdíní 
pobail, cumainn áitritheoirí, agus grúpaí 
áitiúla a bhíonn ag plé le fiadhúlra, le 
cúrsaí comhshaoil nó leis an aos óg.

Sna leathanaigh seo a leanas, míneofar 
conas is féidir le do phobal oibriú ar 
son pailneoirí trí shraith gníomhartha 
atá bunaithe ar fhianaise. Tá bunús 
eolaíochta leis na moltaí go léir agus 
forbraíodh iad ón méid atá ar eolas 
againn faoi phailneoirí agus a gcuid 
riachtanas.

Is cuma cé chomh mór nó beag is atá do 
phobal, is féidir cabhrú chun difríocht a 
dhéanamh. Is féidir na gníomhartha sa 
treoir seo a chur i bhfeidhm ar thalamh 
poiblí agus ar thalamh príobháideach 
araon.

Níl na gníomhartha seo costasach 
le cur i bhfeidhm, agus d’fhéadfadh 
cuid acu roinnt airgid a shábháil fiú. 

Dá mhéad gníomhartha is féidir a 
dhéanamh is amhlaidh is fearr, ach ní gá 
na gníomhaíochtaí go léir a dhéanamh 
chun cabhrú le pailneoirí. Is féidir na 
gníomhartha is réadúla don phobal agus 
do na hacmhainní atá ar fáil daoibh a 
roghnú.

Ar chúl an treoirleabhair seo tá seicliosta 
le fáil - ‘Gníomhartha an Phobail ar son 
Pailneoirí’ Is uirlis roghnach é seo a 
chabhróidh le súil a choinneáil ar an dul 
chun cinn agus réimsí breise a aithint ar 
chóir díriú orthu.

Chun tuilleadh eolais a fháil maidir 
leis na moltaí seo agus chun teacht ar 
thuilleadh acmhainní, téigh go suíomh 
gréasáin an Phlean Uile-Éireann um 
Pailneoirí: www.pollinators.ie 

http://www.pollinators.ie

Cad is pailneoirí ann? 
Is feithidí iad pailneoirí a aistríonn pailin ó phlanda go planda.  

Téann siad ó bhláth go bláth ag bailiú neachtair, rud a thugann fuinneamh 
dóibh, agus pailin, rud a thugann próitéin dóibh. Mar sin, déanann siad 

toirchiú ar phlandaí agus cabhraíonn siad leo atáirgeadh a dhéanamh. Ar oileán na 
hÉireann, is iad beacha a dhéanann an chuid is mó de phailniú feithidí. Déanann beacha gabhair 
agus leamhain cuid de freisin, ach ní a oiread céanna.

Cén fáth a bhfuil 
pailneoirí tábhachtach? 
Gan phailneoirí, is iomaí planda nach 
mbeadh ann ar chor ar bith. Ar fud an 
domhain, soláthraíonn 100 barra 90%  
de bhia an domhain. Astu seo, is beacha 
a dhéanann 71 díobh a phailniú. Ar oileán 
na hÉireann, déanann feithidí pailniú ar 
níos mó ná trí cheathrú dár bplandaí fiáine, 
ag soláthar bia agus foscaidh d’éin agus 
mamaigh agus ag cur le héiceachórais 
shláintiúla.  
 
 

Tá feithidí freagrach freisin as go leor barr 
sláintiúil a sholáthar, idir thorthaí agus 
ghlasraí, amhail úlla, caora, trátaí agus 
puimcíní. 

Tá pailneoirí de dhíth orainn chun soláthar 
cothaitheach bia a chinntiú; chun ár sláinte 
agus ár bhfolláine a chothú; chun tacú le 
slite beatha ár bhfeirmeoirí; chun leanúint 
ar aghaidh lenár mbia féin a fhás; agus 
chun bithéagsúlacht a chosaint. Agus ar 
ndóigh, tá sé tuillte ag pailneoirí go mbeidh 
tírdhreach acu a thacaíonn leo ar a son féin.

Cé hiad na pailneoirí atá 
againn in Éirinn?
Ar oileán na hÉireann, tá pailneoir amháin ‘bainistithe’ againn, an bheach mheala, agus os cionn 
100 cineál éagsúla de bheacha fiáine. Is bumbóga iad 20% de bheacha fiáine agus is beacha 
aonair iad an 80% eile díobh. Tugann taighde le fios dúinn go bhfuil flúirse agus éagsúlacht de 
bheacha fiáine ag teastáil, chomh maith le beacha meala bainistithe sláintiúla, chun plandaí 
fiáine agus barraí a phailniú.

An Bhumbóg Luath

An Bheach 
Allais Chosbhuí

Bumbóga
Is créatúr ramhar clúmhach í an bhumbóg. Tá 
siad ina bpailneoirí tábhachtacha ar phlandaí 
amhail sútha talún agus trátaí. Is gnách don 
bhumbóg a cuasnóg a dhéanamh ar an talamh 
san fhéar fhada ag bun na bhfálta. 

Cónaíonn bumbóga i gcoilíneacht ina 
mbíonn an chráinbhumbóg, beacha oibre 
baineanna, agus beacha fireanna. Déanann 
an chráinbhumbóg codladh geimhridh agus 
tagann siad chun cinn san earrach chun 
tús a chur lena gcoilíneacht. Ag deireadh 
an tsamhraidh/san fhómhar, ní mór do 
chráinbhumbóga nua cúpláilte ramhrú sula 
dtosaíonn a ngeimhreachas agus faigheann na 
bumbóga eile go léir, an tsean-chráinbhumbóg 
san áireamh, bás. Chun an tsaolré seo a chur 
i gcrích, tá sé ríthábhachtach go mbeidh 
rochtain acu ar bhia ó mhí Feabhra go mí 
Dheireadh Fómhair. 

Beacha aonair
Is iad na beacha aonair an grúpa is mó de 
bheacha fiáine ar oileán na hÉireann. Baineann 
éagsúlacht leo ó thaobh crutha agus méide 
de, agus bíonn cuid díobh cosúil le foichí nó 
cuileoga. Murab ionann is bumbóga nó beacha 
meala, is ina n-aonar a neadaíonn siad. 

Tagann beacha aonair as a ngeimhreachas 
san earrach, agus déanann siad nead trí 
thochailt isteach in ithir lom, i bpoll a aimsíonn 
siad in adhmad nó i ngas cuasach, ag brath 
ar an speiceas. Beireann an bheach aonair 
uibheacha toirchithe agus fágann sí soláthar 
pailine in aice le gach ceann díobh. Ansin 
faigheann na baineannaigh agus na fireannaigh 
lánfhásta bás, tagann larbhaí as na huibheacha 
agus itheann siad an soláthar bia, sula 
ndéanann siad beathú geimhridh i gcocún le 
teacht amach an t-earrach dár gcionn. 

Is pailneoirí an-éifeachtacha 
iad beacha aonair. Is 
féidir leis an mbeach 
aonair, an bheach 
shaoir rua, obair 
breis agus 
céad beach 
mheala a 
dhéanamh.

Speiceas bumbóg speiceas beach meala  
amháin ann

Níl ach
Speicis beach aonair

100+ Cineál beach fhiáin

20% 80% 

100+

aon

An Bheach Dhubh Eorpach

An Bhumbóg Bhuí Mhór

Beacha meala
Tá speiceas amháin dúchasach den 
bheach mheala le fáil in Éirinn, agus níl 
sé ag dul i léig faoi láthair. Cónaíonn 
beacha meala i gcoirceoga agus de 
ghnáth, is beachairí a thugann aire dóibh 
agus a chinntíonn go bhfuil siad sláintiúil 
agus go mbíonn a ndóthain le hithe acu, 
go háirithe sa gheimhreadh. Déanann 
siad mil as neachtar agus stórálann siad 
sa choirceog é le hithe nuair a bhíonn sé 
rófhliuch nó rófhuar le dul amach. 

Is sealgairí an-éifeachtach iad beacha 
meala, agus má bhíonn an iomarca 
coirceog sa tírdhreach d’fhéadfaidís 
a bheith in iomaíocht lena chéile le 
haghaidh bia, rud a chuireann brú ar 
ár mbeacha fiáine atá ag streachailt 
(bumbóga agus beacha aonair).

 
 
 
 

Beacha i mbaol
Tá aon trian de speicis beacha fiáine na 
tíre seo i mbaol a ndíothaithe ón oileán. 
Ina measc siúd, tá bumbóga amhail 
an Bhumbóg Bhuí Mhór, an Bheach 
Charda Chaoldoird, agus an Bheach 
Charda Mhór. Tá go leor beacha aonair 
i mbaol freisin, na Beacha Plástrála 
Thuaisceartacha mar shampla. 

Tá an tIonad Náisiúnta le Sonraí 
Bithéagsúlachta tar éis acmhainní a 
fhorbairt maidir le cuid de na beacha 
seo lena n-úsáid sna pobail ina 
bhfaightear iad. Is féidir na hacmhainní 
seo a íoslódáil saor in aisce  
ó shuíomh gréasáin an Phlean  
Uile-Éireann um Pailneoirí.  

Cén fáth a bhfuil 
pailneoirí i dtrioblóid?  
Is léir ón taighde go bhfuil pailneoirí ag dul i léig. Is é is cúis leis seo go príomha ná 
go bhfuil laghdú suntasach tagtha ar na gnáthóga a thugann bia agus foscadh dóibh. I measc na 
gcúiseanna eile, tá lotnaidicídí, lotnaidí agus galair, agus athrú aeráide. 

Má táimid chun cabhrú leo, ní mór dúinn a chinntiú go mbíonn bia agus foscadh acu, agus go 
mbíonn siad sábháilte ó cheimiceáin.

Bia
Is é an t-ocras an phríomhchúis le meath 
na bpailneoirí. Braitheann beacha fiáine ar 
phailin agus ar neachtar amháin. Ní dhéanann 
siad mil agus mar sin, níl aon bhealach acu 
bia a stóráil. Caithfidh rochtain a bheith acu 
ar raon bláthanna difriúla ó mhí Feabhra go 
dtí mí Dheireadh Fómhair. Is fearr bláthanna 
dúchasacha dóibh, go háirithe bláthanna fiáine, 
crainn agus plandaí fálta sceach dúchasacha.

Foscadh
Bíonn gnáthóga oiriúnacha de dhíth ar 
phailneoirí chun uibheacha a bhreith, beacha 
óga a thógáil, agus a saolré a chur i gcrích. 
Ní chónaíonn an chuid is mó de bheacha i 
gcoirceoga - neadaíonn siad i bhféar fada (go 
minic ag bun na bhfálta sceach), i dtolláin in ithir 
lom, nó i gcuasa atá ann cheana féin i gclaíocha 
cloiche, i saoirseacht nó in adhmad. 

Sábháilteacht ó cheimiceáin
Féadfaidh ceimiceáin áirithe (amhail lotnaidicídí) 
pailneoirí a mharú, dochar a dhéanamh 
dóibh agus mearbhall a chur orthu. Déanann 
feithidicídí dochar díreach dóibh, agus nimhíonn 
luibhicídí na bláthanna fiáine a mbíonn siad ag 
brath orthu le haghaidh bia. Tá sé tábhachtach 
go gcinntímid go mbíonn pailneoirí sábháilte ó 
cheimiceáin trí dheireadh a chur lenár n-úsáid 
lotnaidicídí díobhálacha. 

B’fhéidir go mbíonn cuma dheas néata ar 
thírdhreach pioctha bearrtha a spraeáiltear go 
rialta, ach ní dhéanann a leithéid ach an dúlra 
a bhrú amach agus na feithidí tábhachtacha 
seo a chur i mbaol. Más mian linn barra agus 
plandaí fiáine a chosaint agus a chinntiú go 
seasfaidh siad an aimsir do na glúnta amach 
romhainn, ní mór dúinn líonra comhcheangailte 
de ghnáthóga ilghnéitheacha ina bhfásann go 
leor bláthanna éagsúla a chruthú chun tacú le 
pailneoirí. Chun é sin a bhaint amach, caithimid 
go léir gníomhú, idir chomhairlí agus phobail 
áitiúla; idir fheirmeoirí agus gharraíodóirí; idir 
ghnóthlachtaí agus scoileanna. 

Ar ámharaí an tsaoil, tá bealaí simplí 
inacmhainne ann inar féidir linn ár bpobail a 
bhainistiú chun tacú le pailneoirí agus le daoine. 
Tá gach eolas maidir le cabhrú leis na feithidí 
tábhachtacha seo ar fáil sna gníomhartha  
seo a leanas. 

Ithir lom inar féidir le  
beacha aonair neadú a dhéanamh



8

A

Gníomhartha ar son pailneoirí 
Sainaithint agus cosaint a dhéanamh ar áiteanna 
atá ann cheana féin a thacaíonn le pailneoirí 

I bhformhór na bpobal áitiúil, tá áiteanna ann cheana féin a thacaíonn le pailneoirí. 
Is í an chéad chéim is tábhachtaí ná na réimsí seo a shainaithint agus a chosaint ionas gur 
féidir leo leanúint ar aghaidh ag cur tacaíochta ar fáil.

circle-chevron-right GNÍOMH 1 

Déan na foinsí bia agus dídine atá ann cheana féin a chosaint 
Cruthaigh léarscáil de na háiteanna atá ann cheana féin a thacaíonn le pailneoirí agus 
leis an mbithéagsúlacht. Ina measc siúd, tá fálta sceach ag teacht i mbláth, paistí de 
bhláthanna fiáine ar thalamh bán, áiteanna beaga fiáine ina bhfásann driseoga/eidhneán 
(foinsí bia) agus bruacha cré lom agus claíocha cloiche (gnáthóg neadaithe). 

Déan pleanáil maidir leis na háiteanna seo a chosaint. Is féidir éiceolaí a fháil fiú chun 
suirbhé bithéagsúlachta a dhéanamh sa cheantar áitiúil agus comhairle shaincheaptha 
a thabhairt maidir leis na háiteanna seo a bhainistiú. Le fáil amach conas é seo a 
dhéanamh, agus eolas a fháil faoi roghanna maoinithe, labhair leis an Oifigeach 
Oidhreachta nó Bithéagsúlachta i do cheantar áitiúil. 

Faigh amach conas pailneoirí a shainaithint trí úsáid a bhaint as na huirlisí agus as na 
hacmhainní atá ar shuíomh gréasáin an Ionaid Náisiúnta le Sonraí Bithéagsúlachta, lena 
n-áirítear cúrsa ar líne saor in aisce maidir le bumbóga coitianta na hÉireann a aithint. 

Faigh amach cé na pailneoirí a chonacthas cheana féin i do cheantar áitiúil trí leas 
a bhaint as suíomh gréasáin na Léarscáileanna Bithéagsúlachta: maps.

biodiversityireland.ie 

Má tá speicis neamhchoitianta i do cheantar, amhail an Bheach 
Charda Mhór,  Beacha Plástrála Thuaisceartacha, nó an Bhumbóg 

Bhuí Mhór, is féidir treoirlínte sonracha a fháil ar shuíomh 
gréasáin an Phlean Uile-Éireann um 

Pailneoirí maidir le hiad  
a chosaint. 

http://maps.biodiversityireland.ie
http://maps.biodiversityireland.ie

B Bain níos lú féarach in áiteanna féarmhara 
Má tá áiteanna féarmhara sa phobal, bíonn deis ag bláthanna fiáine ar nós 

Seamra, Ceanna Dubha (Mínscothanna) agus Crobh Éin fás go nádúrtha le 
himeacht ama má ghearrtar an féar níos annaimhe. Is é seo an bealach is saoire 

chun bia a sholáthar do phailneoirí agus feithidí eile.

Is féidir na gníomhartha seo a leanas a dhéanamh ag an am céanna agus áit 
fhéarmhar a athrú ó bhonn go háit lán le paistí bláthanna ar airde éagsúla. Má bhíonn 
áiteanna áirithe á n-úsáid ag daoine, is féidir iad a fhrámú le féar níos faide, nó cosán 
a ghearradh chun a léiriú go bhfuil na háiteanna sin á mbainistiú d’aon ghnó. 

I measc na n-áiteanna atá oiriúnach chuige sin, tá páirceanna,  ciumhaiseanna cois 
bóthair, ciumhaiseanna pábhála, glasbhealaí, timpealláin, bealaí siúil/rothaíochta 
easbhóthair, cosáin tarraingthe uiscebhealaí, eastáit tithíochta, tailte scoile, tailte 
ospidéil, agus seanreiligí. I gcásanna áirithe, seans go mbeidh gá le hoibriú i gcomhar 
le húdaráis áitiúla nó eagraíochtaí neamhrialtasacha chun na háiteanna seo a 
bhainistiú. I ngach cás, déan cinnte go roghnaítear an áit go cúramach agus go 
ndéantar breithniú ar riachtanais an phobail.

circle-chevron-right GNÍOMH 2

Cruthaigh móinéar fadbhláthach 
Sainaithin áiteanna sa phobal áitiúil a bheadh oiriúnach do mhóinéir fhadbhláthacha.

Is áiteanna féarmhara iad na móinéir seo a ghearrtar uair amháin sa bhliain. Ligeann 
an cineál seo bainistíochta do bhláthanna fiáine dul faoi bhláth go nádúrtha agus 
cruthaíonn sé gnáthóga neadaithe nach gcuirtear isteach orthu do 
Bhumbóga agus d’fheithidí eile. Le himeacht na mblianta, fásfaidh 
níos mó agus níos mó bláthanna fiáine áitiúla sa mhóinéar, 
agus ní gá pingin rua a chaitheamh ar shíolta bláthanna 
fiáine.

Sprioc: Déan móinéar fadbhláthach 
40m² ar a laghad a bhainistiú.  
Mura bhfuil áit chomh mór seo ar 
fáil, bain triail as roinnt áiteanna 
níos lú a bhainistiú ar  
an mbealach seo.

Conas móinéar fadbhláthach a chruthú

1 Roghnaigh an suíomh ceart.

 Ŋ  Tá sé seo thar a bheith tábhachtach. Roghnaigh 
suíomh grianmhar oscailte lena mbaineann 
ithirthorthúlacht íseal. Má tá an suíomh ar 
thalamh poiblí, beidh cead ón údarás áitiúil ag 
teastáil, chomh maith le tacaíocht an phobail.

 Ŋ  Déan cinnte go bhfuil an suíomh inrochtana ar 
chúiseanna gearrtha agus go bhfuil sé oiriúnach 
d’fhéar fada (i.e. Baineann riosca íseal bruscair agus salú madraí leis). Cinntigh go bhfuil  
plean i bhfeidhm chun déileáil leis na scotháin féir i mí Mheán Fómhair.

2 Déan an móinéar nó an corrlach fadbhláthach a bhainistiú i gceart.
 Ŋ  Bain plandaí móra a fhásann go tapa (Copóga, Neantóga, Buachaláin, Feochadáin) idir mí 

an Mhárta agus mí Lúnasa chun a chinntiú nach bhfaighidís seans a bheith ceannasach.
 Ŋ  Gearr i mí Mheán Fómhair é agus faigh réidh leis na scotháin féir. Bíonn ithirthorthúlacht 

íseal ag teastáil le haghaidh móinéar ar mhórán bláthanna. Laghdaítear an 
ithirthorthúlacht le himeacht ama trí fháil réidh leis na scotháin féir.

 Ŋ  Más áit phoiblí atá i gceist, cuir an pobal ar an eolas faoi na gníomhartha. Bain úsáid 
as comharthaíocht le cur in iúl go bhfuil an áit á mbainistiú d’aon ghnó. Tá teimpléid 
chomharthaíochta saor in aisce ar fáil ar an leathanach acmhainní ar shuíomh gréasáin an 
Phlean Uile-Éireann um Pailneoirí.

 Ŋ  Coinnigh an féar ag an imeall lasmuigh gearr chun bainistíocht d’aon ghnó a léiriú. Gearr 
cosáin tríd an bhféar ionas gur féidir le daoine taitneamh a bhaint as an móinéar..

 Ŋ  Fág codanna beaga gan gearradh ar chorr ar bith, agus déan sealaíocht orthu seo 
gach bliain. Cuireann sé seo gnáthóg neadaithe ar fáil d’fheithidí agus do mhamaigh a 
dhéanann beathú geimhrid.

3 Bí foighneach agus bainistigh ionchais na ndaoine áitiúla.
 Ŋ  Tógann sé roinnt mhaith ama móinéar fadbhláthach a fhorbairt agus uaireanta, bíonn 

cuma mhí-néata air, de réir daoine. Bí foighneach agus déan bainistiú ceart ar gach céim 
ar leith. Ná bí ag súil go bhfásfaidh an-chuid bláthanna láithreach ach bí cinnte  
go gcuideoidh sé leis an mbithéagsúlacht os cionn na talún agus faoina bun ón  
gcéad lá ar aghaidh.

Ag druidim le deireadh an tsamhraidh, is féidir síolta bláthanna fiáine áitiúla 
a bhaint lena gcur i dtráidirí le fás mar phlandaí beaga pluga a chuirfear sa 
mhóinéar san earrach agus san fhómhar. Féach an suíomh gréasáin: 
How-to guide: Collecting and using pollinator friendly wildflower seed

circle-chevron-right GNÍOMH 3

Cruthaigh móinéar gearrbhláthach
Sainaithin áiteanna féarmhara a d’fhéadfaí a ghearradh ar sealaíocht 4-6 
seachtaine chun ligean do Sheamra agus Crobh Éin dul faoi bhláth. D’fhéadfadh na 
háiteanna seo a bheith in aice le háiteanna ina bhfuil féar gearr, cosán, nó móinéar 
fadbhláthach. 

Gearr an féar de réir sceidil a oireann don phobal agus 
don trealamh atá ar fáil. Is féidir an féar a ghearradh 
thart timpeall ar an áit a bhfuil bláthanna le feiceáil, rud a 
thabharfaidh deis dóibh fás. Bí chomh cruthaitheach agus is 
mian leat e.g. déan patrúin nó bíseanna. 

Má fhaightear réidh leis na scotháin féir, fásfaidh níos mó 
agus níos mó bláthanna sa mhóinéar gearrbhláthach de réir 
a chéile gan stró ar bith eile. Má dhéantar an rogha an féar 
a mhótú isteach, beidh an ithir á leasú arís agus arís eile, 
agus ní fhásfaidh mórán bláthanna sa mhóinéar ansin toisc 
go bhfaighidh na féara ceannasacha an lámh in uachtar ar 
na bláthanna fiáine.

Sprioc: Déan aon cheathrú de na háiteanna 
féarmhara ar fad a bhainistiú mar mhóinéir 
ghearrbhláthacha.

circle-chevron-right GNÍOMH 4:  

Lig do na Caisearbháin dul faoi bhláth
Is foinse bia ríthábhachtach do bheacha san earrach iad 
caisearbháin. Murar féidir móinéar fadbhláthach nó móinéar 
gearrbhláthach a chruthú, sainaithin áiteanna féarmhara is féidir 
a fhágáil go dtí lár mhí Aibreáin chun iad a ghearradh den chéad 
uair sa bhliain. Tabharfaidh sé seo deis do na Caisearbháin dul 
faoi bhláth. 

Sprioc: Déan leath ar a laghad de na háiteanna 
féarmhara go léir a bhainistiú ionas go ligfear do 
na Caisearbháin dul faoi bhláth san earrach.   

Tuilleadh eolais: How-to guide: Creating and restoring  
meadows in local communities and gardens

Plandú atá fabhrach do phailneoirí  
Is é an bia is fearr do phailneoirí ná na bláthanna dúchasacha Éireannacha a bhí 

ann i gcónaí agus na pailneoirí á n-éabhlóidiú. Áirítear leo siúd bláthanna fiáine, 
crainn bláthanna, agus fálta sceach. 

Mar a luaitear cheana, is é an bealach is fearr chun bláthanna fiáine a spreagadh 
ná gearradh a laghdú. Ach uaireanta bíonn gá le crainn bláthanna agus fálta sceach 
dúchasacha a chur. 

Tá cineál eile ann ar a dtugtar plandú ornáideach. Is í seo an plandú a dhéantar 
i ngairdíní, i bpáirceanna agus i soithí plandaí agus ceapacha pobail, agus 
d’fhéadfadh speicis neamhdhúchasacha a bheith san áireamh leis. Tá ról ag speicis 
neamhdhúchasacha maidir le bia a sholáthar do phailneoirí, ach tá sé tábhachtach 
nach ndéanaimid plandáil ornáideach sa tírdhreach go ginearálta, áit is fearr plandú 
dúchasach nó athchóiriú nádúrtha a dhéanamh chun na gnáthóga a theastaíonn ó 
phailneoirí a chruthú. 

Tá sé tábhachtach freisin go gcinnteoimid gur foinse mhaith neachtair agus pailin 
iad na plandaí. Go traidisiúnta, rinneadh an-chuid plandála ornáidí in go leor pobal, 
a leithéid de phlandaí bliantúla amhail Lusanna an Chromchinn, Beagóinianna, 
Príomúlaí agus Balsaimíní. Ar an drochuair, ní foinsí maithe 
phailine nó neachtair iad seo agus ní sholáthraíonn siad bia 
do bheacha ná d’fheithidí eile. 

Tá go leor plandaí eile ann a mbíonn cuma tharraingteach 
orthu agus a thacaíonn le pailneoirí ag an am céanna. Is 
féidir teacht ar liostaí de phlandaí dúchasacha agus plandaí 
ornáideacha atá fabhrach do phailniú a fháil sa mhír ‘Top 
Ten Pollinator-friendly Plants for Different Situations’ ar 
shuíomh gréasáin an Phlean Uile-Éireann um Pailneoirí.

Plandáil dhúchasach:
circle-chevron-right GNÍOMH 5:

Fálta sceach bláthanna dúchasach 
a chothabháil nó a chur
Is gnáthóga neadaithe tábhachtacha iad fálta sceach dúchasacha do go leor créatúr, 
pailneoirí san áireamh. Is conairí ríthábhachtacha don dúlra iad tríd an tírdhreach 
steiriúil nua-aimseartha seo againne. Tagann plandaí amhail an tSaileach, an Sceach 
Gheal, agus an Draighean Donn faoi bhláth san earrach agus is foinse luath bia iad.

C

Má tá fál sceach dúchasach sa phobal cheana féin, déan cinnte é a bhainistiú ar bhealach atá 
fabhrach don phailniú (faigh tuilleadh eolais anseo: How-to-guide Hedgerows for Pollinators):

 ⚪ Ní fhásann bláthanna ach ar adhmad óg. Gearr fálta sceach gach trí bliana (lasmuigh den séasúr 
neadaithe éan) chun bláthanna a spreagadh le haghaidh pailneoirí agus torthaí a spreagadh do 
na héin. 

 ⚪ Ná gearr gach fál an bhliain chéanna, nó gearr aon trian den fhál ar bhonn bliantúil. Mar sin, 
cinntítear go mbeidh cuid den fhál sceach faoi bhláth agus faoi thorthaí gach bliain. 

 ⚪ Lig do na fálta fás go nádúrtha mar chruth A seachas é a fhás i gcruth bosca néata.

Sprioc: Déan 50m ar a laghad de sceach dhúchasach i do phobal áitiúil a 
bhainistiú le haghaidh pailneoirí. D’fhéadfadh sé seo a bheith ar thalamh poiblí 
nó ar thalamh príobháideach. 

circle-chevron-right GNÍOMH 6 

Déan crainn dhúchasacha atá 
neamhdhíobhálach don phailniú a chur
Tacaíonn crainn agus toir dhúchasacha amhail an tSaileach, an 
Sceach Gheal, an Caorthann, an Crann Fia-Úll, agus an Cuileann 
le líon mór feithidí, pailneoirí san áireamh. Cuir crann óg san 
fhómhar nó sa gheimhreadh nó déan é a fhás ón síol. Déan 
cinnte gur de bhunáitíocht áitiúil do chrainn (gur fhás siad ó stoc 
Éireannach, agus ó chrainn áitiúla más féidir in aon chor). 

Tá sé tábhachtach go roghnaíonn tú an áit cheart chun crann a chur.  
Tá roinnt gnáthóg ann atá luachmhar cheana féin don bhithéagsúlacht, mar sin is fearr na háiteanna 
seo a sheachaint agus crainn á gcur. Áirítear leo siúd talamh féaraigh ar mhórán speiceas, bogaigh 
nó áiteanna in aice le sruthanna, gnáthóga ar an gcósta, portaigh, fraochmhánna, nó suíomhanna ina 
bhfuil speicis neamhchoitianta nó speicis faoi chosaint. Is féidir le roinnt eagraíochtaí cabhrú chun 
crainn dhúchasacha a roghnú do phobail áitiúla. Labhair leis an Oifigeach Oidhreachta nó Oifigeach 
Bithéagsúlachta i do cheantar áitiúil chun tuilleadh eolais a fháil.

Sprioc: Déan ar a laghad fiche crann agus tor dhúchasacha 
atá fabhrach do phailniú a choimeád nó a chur sa phobal 
áitiúil, ar thalamh poiblí nó ar thalamh príobháideach.

An tSaileach 

Plandaílena mbaineann fadhbanna: Ba cheart speicis ionracha a 
bhaint de i gcónaí. D’fhéadfadh roinnt speiceas ornáideach pailneoirí a 
mhealladh, ach ós rud é gur speicis ionracha iad, níor cheart riamh iad 
a thabhairt isteach e.g, Buddleja davidii, Cotoneaster horizontalis. Mura 
bhfuil tú cinnte, déan an Pollinator-friendly Planting Code a sheiceáil.

Plandáil ornáideach:
circle-chevron-right GNÍOMH 7

Déan úllord de chrainn bhláthacha torthaí a chur 
Is gnáthóga iontacha iad úlloird do phailneoirí, agus 
cabhraíonn na pailneoirí chun torthaí a tháirgeadh freisin! 
Mura gcuirtear ach cúig chrann torthaí, beidh bia agus 
foscadh ann do phailneoirí agus gheobhaidh muintir an 
phobail torthaí dúchasacha.. 

Sprioc: Cruthaigh ar a laghad dhá úllord sa 
phobal, agus ar a laghad cúig chrann torthaí 
i ngach ceann díobh.

circle-chevron-right GNÍOMH 8 

Cuir plandaí ceapaí atá fabhrach do phailneoirí i 
gcoimeádáin agus i mbláthchiseáin ar crochadh
Roghnaigh roinnt soithí plandaí nó bláthchiseáin ar crochadh sa phobal ina 
bhféadfadh roinnt plandaí atá fabhrach do phailneoirí a áireamh sa mheascán  
síolta bliantúil (féach leathanach 26). 

Sprioc: Cuir plandaí atá fabhrach do phailneoirí isteach i 75% ar  
a laghad de na coimeádáin/bláthchiseáin ar crochadh go léir.

circle-chevron-right GNÍOMH 9 

Déan bleibíní atá fabhrach 
do phailneoirí a chur 
Má chuirtear bleibíní atá fabhrach do phailneoirí, amhail 
Plúiríní Sneachta, an Cróch, agus Hiasaintí Caora Fíniúna, 
is foinse ríthábhachtach bia iad do phailneoirí nuair a 
bhínn a ngeimhreachas thart. Cuimhnigh nach foinse 
mhaith pailine agus neachtair iad roinnt bleibíní a mbíonn 
an-tóir orthu, e.g. Lus an chromchinn. 

Sprioc: Cinntigh go bhfuil ar a laghad 50% de na bleibíní a chuirtear 
fabhrach do phailneoirí.

Kemp apple blossom

Grape Hyacinth

circle-chevron-right GNÍOMH 10 

Déan crainn agus toir ornáideacha a chur 
Cuireann crainn agus toir ornáideacha go mór le pobail, ag 
soláthar bia do phailneoirí agus dathanna do dhaoine.  
Is féidir plandaí amhail Viburnum, Niamhscoth, Pyracantha 
Coccinea agus an Bharbróg a chur in áiteanna atá plandaithe 
cheana féin. 

Sprioc: Cinntigh go bhfuil ar a laghad 50% 
de chrainn agus toir ornáideacha fabhrach do 
phailneoirí agus go gcuirtear in áiteanna cuí iad. 

circle-chevron-right GNÍOMH 11

Déan plandaí ilbhliantúla atá fabhrach do phailneoirí a chur 
Déan plandaí ilbhliantúla atá fabhrach do phailneoirí a chur i gceantair uirbeacha chun bia a 
sholáthar do phailneoirí ón earrach go dtí an fómhar. Amhail bleibíní, tá plandaí ilbhliantúla  
i bhfad níos inbhuanaithe ná plandaí bliantúla toisc nach gá iad a athphlandáil gach bliain.  
Is féidir oibriú le húdaráis áitiúla chun plandaí ilbhliantúla atá fabhrach do phailneoirí a chur ar 
thimpealláin nó chun luibheanna a chur i soithí plandaí pobail (féach Top Ten pollinator-friendly 
plants for different situations). 

Sprioc: Cruthaigh ar a laghad trí leaba de phlandaí 
ilbhliantúla ata fabhrach do phailneoirí, gach ceann  
díobh 4m² ar a laghad.

Rabhadh faoi Mheascáin de Shíolta Bláthanna Fiáine 

Ní mholtar sa Phlean Uile-Éireann um Pailneoirí go n-úsáidfí 
meascáin de shíolta bláthanna fiáine nó táirgí de chineál 
‘liathróid síl’. Níl rialachán ar bith i bhfeidhm maidir le hábhar na 
meascán de shíolta bláthanna fiáine in Éirinn. Fuarthas amach go bhfuil speicis 
neamhdhúchasacha in go leor díobh agus is féidir leo speicis ionracha a thabhairt isteach 
gan chuimhneamh. Má shocraítear iad a chur, coinnigh chuig gairdíní iad, agus cinntigh 
gur síolta dúchasacha de bhunadh na hÉireann iad. Tabhair do d’aire go mbíonn síolta 
bliantúla in go leor meascán síolta agus go gcaithfear iad a athchur ar bhonn bliantúil. 
Níor cheart fásra atá ann cheana féin a spraeáil riamh le luibhicídí roimh phlandáil.

Gnáthóg neadaithe a chur ar 
fáil do phailneoirí fiáine

Is furasta gnáthóg neadaithe a chruthú do bheacha fiáine (bumbóga agus beacha 
aonair). Áirítear leis sin fálta sceach, bruacha cré, agus óstáin d’fheithidí. Cónaíonn 
beacha fiáine i gcoilíneachtaí beaga, nó neadaíonn siad ina n-aonar, agus tá siad 
dírithe go hiomlán ar a ndóthain pailine agus neachtair a aimsiú chun iad féin 
agus a sliocht a bheathú. Níl siad ionsaitheach, níl aon spéis acu in idirghníomhú 
le daoine, agus ní chuireann siad an pobal i mbaol ar bhealach ar bith. 

Neadaíonn bumbóga i bhféar fada, ag bun na bhfálta sceach go minic. Is beacha 
tolltacha iad thart ar 85% dár mbeacha aonair. Neadaíonn siad trí phoill bheaga 
a dhéanamh ar thalamh lom theas/soir (ithir, gaineamh, cré agus móin). Is beacha 
a neadaíonn i gcuasa iad an 15% eile. Déanann siad a neadacha i gcuasa atá ann 
cheana féin i mballaí cloiche, in obair chloiche, i struchtúir adhmaid, nó in óstáin 
feithidí a bhfuil a aghaidh ó dheas.

circle-chevron-right GNÍOMH 1 2 

Cuir gnáthóg neadaithe 
ar fáil do bhumbóga  
1  Fág áiteanna ina bhfuil féar fada nach gcuirtear 

as dó mar áit neadaithe do bheacha.

2  Déan cinnte nach ndéantar bun na bhfálta sceach 
a spraeáil le ceimiceáin. Tabharfaidh sé seo deis 
do phlandaí bláthanna amhail Seamair, Peasairí 
agus Ceanna Dubha bia breise a sholáthar i rith an tséasúir agus cinnteoidh sé go 
mbeidh beacha neadaithe sábháilte. 

3  Más gá fásra ar bith in aice na bhfálta sceach nó fúthu a ghearradh, ná déan é ach 
amháin idir mí Mheán Fómhair agus mí Feabhra chun a chinntiú go ligtear do na 
bumbóga neadú a dhéanamh san earrach agus sa samhradh.

Sprioc: Fág ar a laghad 20m² d’fhéar fada mar áit neadaithe do 
bhumbóga agus d’fheithidí eile.

D

Beacha tolltachaBeacha a 
neadaíonn i gcuasa  

circle-chevron-right GNÍOMH 1 3 

Cuir gnáthóg neadaithe ar fáil 
do bheacha tolltacha aonair 
Neadaíonn beacha tolltacha aonair sa talamh. Má tá bruacha cré ar fáil 
cheana féin, tabhair cuairt orthu tráthnónta grianmhara idir mí Aibreáin 
agus mí Mheán Fómhair le fáil amach an bhfuil beacha aonair á neadú iontu. Má tá, 
beidh beacha beaga le feiceáil ag filleadh faoi ualach pailin bhuí. Má tá a leithéid d’áiteanna 
neadaithe le fáil, is tábhachtach iad a chosaint. Déan cinnte nach n-úsáidtear aon spraeanna 
ceimiceacha sna háiteanna sin. Marcáil na háiteanna sin ar léarscáileanna agus cuir comhartha 
beag in airde, b’fhéidir, chun an suíomh a mharcáil mar shuíomh speisialta agus faoi chosaint. 

Cruthaigh bruacha cré nua lena n-aghaidh ó dheas/soir le haghaidh beacha tolltacha aonair. 
Nuair a bheidh an bruach cré bunaithe, scríob amach an fásra ar bhonn bliantúil chun an ithir 
lom a choinneáil.

Sprioc: Déan deich n-áit ar a laghad ina bhfuil ithir lom a bhainistiú do 
phailneoirí, gach ceann díobh 50cm² ar a laghad 

circle-chevron-right GNÍOMH 14

Cuir gnáthóg neadaithe ar fáil do bheacha tolltacha aonair 
Sa chás go bhfuil fál adhmaid in áit phoiblí, cuimhnigh ar phoill bheaga 
lena n-aghaidh ó dheas/soir a dhruileáil air le haghaidh beacha aonair a 
neadaíonn i gcuasa. Go hidéalach, ba cheart go mbeadh na poill seo 1.5-
2m ón talamh (nó chomh hard agus is féidir), 10cm ar doimhneacht agus 
4-10mm ar trastomhas (is fearr raon trastomhais éagsúla, más féidir). 

Sprioc: Déan na poill a dhruileáil i mbloic adhmaid 
neamhchóireáilte agus cuir in áiteanna oiriúnacha iad,  
gar d’fhoinsí bia.

Tuilleadh 
eolais:

How-to-guide 
Creating wild 
pollinator nesting 
habitat

Óstán na mBeach: Ní úsáideann ach líon 
beag beach (beacha a neadaíonn i gcuas) na 
hóstáin seo. Má shocraíonn tú óstán beiche 
a cheannach nó a thógáil, déan cinnte go 
bhfuil sé gar d’fhoinse bia, agus nach bhfuil 
sé níos mó ná bosca éan meánmhéide chun 
an baol a bhaineann le creachadóirí agus 
galair a laghdú

Deireadh a chur le lotnaidicídí, 
nó a n-úsáid a laghdú 

Féadfaidh lotnaidicídí (feithidicídí, fuingicídí agus luibhicídí) pailneoirí a mharú, 
dochar a dhéanamh dóibh agus mearbhall a dhéanamh orthu, trí nochtadh díreach nó 
trína gcuid bia a nimhiú. 

I gcásanna áirithe, bíonn gá le lotnaidicídí, mar shampla chun speicis ionracha 
amhail Glúineach Bhiorach a chóireáil. I gcásanna eile, áfach, tá sé de nós againn na 
manglaim cheimiceacha láidre seo a úsáid chun ár gceantair áitiúla a ghlanadh nó a 
shláintiú. 

circle-chevron-right GNÍOMH 1 5

Deireadh a chur le 
lotnaidicídí a úsáid 
Más féidir, cuir deireadh ar fad le lotnaidicídí a úsáid. 
Smaoinigh ar fhiailí a bhaint de láimh ina áit sin, nó 
leas a bhaint as roghanna orgánacha eile, nó b’fhéidir 
ligean do na Caisearbháin dul faoi bhláth gan cur 
isteach orthu ar chor ar bith. 

Nóta: ba cheart luibhicídí a úsáid fós ar speicis 
ionracha amhail Glúineach Bhiorach.

circle-chevron-right GNÍOMH 16

Laghdaigh an úsáid a bhaintear as lotnaidicídí faoi 50%
Mura féidir deireadh ar fad a chur le lotnaidicídí láithreach, tosaigh lena n-úsáid a 
laghdú faoi 50%. Is féidir é seo a dhéanamh áit a bhfuil an grúpa pobail sásta a bheith 
freagrach as fiailí a bhaint de láimh. Sainaithin réimsí a bhféadfaí spotchóireáil a 
dhéanamh orthu seachas an áit ar fad a spraeáil. Glac leis an ngníomh seo mar chéim 
ar aghaidh i dtreo deireadh ar fad a chur le húsáid lotnaidicídí.

Chun tuilleadh comhairle a fháil ar roghanna eile seachas lotnaidicídí, téigh chuig ár 
leathanaigh faoi lotnaidicídí: https://pollinators.ie/pesticide-free-places/ 

E

https://pollinators.ie/pesticide-free-places/  


19

F Cuir le feasacht an phobail 
áitiúil ar phailneoirí 

Ionas go n-éireoidh leis an bPlean Uile-Éireann um Pailneoirí, ní mór go dtuigeann cách 
an tábhacht a bhaineann le pailneoirí agus ar na cúiseanna is gá dúinn cabhrú leo. Is féidir 
le pobail áitiúla ról ríthábhachtach a ghlacadh maidir leis an scéal a scaipeadh.

circle-chevron-right GNÍOMH 17 

Cuir acmhainní an Phlean Uile-Éireann um 
Pailneoirí chun cinn sa phobal áitiúil
Tá go leor acmhainní saor in aisce foilsithe ag an bPlean Uile-Éireann um Pailneoirí ina 
bhfuil comhairle le fáil maidir le gníomhartha ar son pailneoirí. Ina measc siúd, tá an 
Plean um Pailneoirí don Aos Óg, agus treoirlínte do scoileanna, feirmeoirí, comhairlí, 
gairdíní, gnólachtaí, clubanna spóirt, pobail chreidimh, láithreáin do 
ghrúpscéimeanna uisce, agus galfchúrsaí. 

Ar fáil chomh maith, tá liostaí de phlandaí atá fabhrach do 
phailneoirí, fógráin, póstaeir, teimpléid chomharthaíochta 
agus roinnt treoirleabhar ina dtugtar comhairle maidir le 
hábhair ar leith, e.g. conas gnáthóga neadaithe a chruthú 
do phailneoirí fiáine agus conas móinéir a chruthú agus a 
athshlánú i bpobail agus i ngairdíní áitiúla. 

Tá na hacmhainní seo go léir ar fáil lena n-íoslódáil saor in 
aisce ó shuíomh gréasáin an Phlean Uile-Éireann um Pailneoirí.

circle-chevron-right GNÍOMH 18 

Imeacht nó tionscadal pailneora 
amháin ar a laghad a reáchtáil 
sa phobal gach bliain 
Is bealach iontach é imeacht bithéagsúlachta a reáchtáil chun 
feasacht a chothú agus an pobal a thabhairt le chéile. Cad 
mar gheall ar bhabhtáil plandaí atá fabhrach do phailneoirí a 
reáchtáil, nó lá bainte síolta de bhláthanna fiáine, nó siúlóid 
bhithéagsúlachta ar fud an cheantair áitiúil, b’fhéidir? 

Mar chuid den tionscadal, d’fhéadfaí oiliúint pailneoirí 
a sheachadadh, múrphictiúr nó tionscadal ealaíne a 
chruthú le grúpa óige, nó cabhrú le scoil áitiúil gairdín 
atá fabhrach do phailneoirí a chruthú. 

circle-chevron-right GNÍOMH 19 

Oibrigh leis an údarás áitiúil 
agus le grúpaí eile chun 
conairí fiadhúlra a chruthú 
Dá mhéad daoine a bheidh páirteach ann, is 
amhlaidh is fearr an seans tírdhreach a chruthú 
inar féidir le pailneoirí maireachtáil agus rath 
a bheith orthu. Oibrigh leis an údarás áitiúil, le 
gnólachtaí áitiúla, agus le heagraíochtaí eile chun 
líonra comhcheangailte gnáthóga atá fabhrach do 
phailneoirí a chruthú ar fud an phobail. 

circle-chevron-right GNÍOMH 20: 

Cuir comharthaíocht in airde  
Cuir comharthaíocht in airde ag míniú an 
tábhacht a bhaineann le pailneoirí agus 
mar atá an ceantar á bhainistiú chun 
cabhrú leo. Is féidir teimpléid saor in aisce 
a fháil ar shuíomh gréasáin an Phlean 
Uile-Éireann um Pailneoirí.

Dul chun cinn a rianú agus aitheantas a fháil
An t-aon slí a mbeidh a fhios againn an bhfuil toradh ár gcuid oibre crua le feiceáil 

ná rianú a dhéanamh ar ár ndul chun cinn agus pailneoirí a thaifeadadh. Is féidir 
cabhrú leis seo a dhéanamh trí leas a bhaint as an gcóras mapála ar líne, ‘Gníomhartha 

ar son Pailneoirí’, a rianaíonn gníomhartha ar fud an oileáin atá fabhrach do phailneoirí.

Is féidir páirt a ghlacadh freisin i dtionscnamh eolaíochta saoránach chun cabhrú le 
monatóireacht a dhéanamh ar phailneoirí. I measc na dtionscnamh seo, tá an All-Ireland 
Bumblebee Monitoring Scheme a úsáidtear chun athruithe ar bhumbóga a rianú, agus Flower-
Insect-Timed Counts, rud a chabhraíonn linn athruithe i líonmhaireacht feithidí a rianú. Tá an 
dá scéim seo á reáchtáil ag an Ionad Náisiúnta le Sonraí Bithéagsúlachta. 

circle-chevron-right GNÍOMH 21 

Logáil isteach ar ‘Actions for  
Pollinators ar an gcóras mapála ar líne
Ligeann an córas mapála ‘Actions for Pollinators’ do dhuine ar 
bith a thugann faoi ghníomhartha atá fabhrach do phailneoirí 
an áit a bhfuil sé sa tír agus na gníomhartha a dhéantar san áit 
sin a uaslódáil. Cabhraíonn sé seo linn rianú a dhéanamh ar na háiteanna a sholáthraíonn bia, 
foscadh agus sábháilteacht do phailneoirí sa tírdhreach.

Is féidir le pobail áitiúla an córas a úsáid chun gníomhartha a logáil agus chun léiriú a 
dhéanamh ar an obair a dhéantar chun acmhainní a chruthú do phailneoirí sa cheantar. 

circle-chevron-right GNÍOMH 22 

Cuir isteach Flower-Insect-Timed (FIT) 
Counts ar bhonn bliantúil
Tá líon na bhfeithidí pailnitheacha ag laghdú, ach teastaíonn i bhfad níos mó sonraí uainn le 
go mbeimid in ann athruithe ó thaobh a líonmhaireachta de a rianú. Is féidir Flower-Insect 
Timed Count (FIT Count) a dhéanamh chun sonraí a bhailiú maidir le feithidí a thugann cuairt ar 
bhláthanna. Is uirlis úsáideach iad FIT Counts freisin chun athruithe sa bhithéagsúlacht áitiúil  
a thomhas. 

Tá FIT Counts an-simplí ar fad – féach ar phaiste bláthanna ar feadh 10 nóiméad agus comhair 
líon na bhfeithidí a thugann cuairt air. Ós rud é go bhfuil FIT Counts chomh simplí sin, agus 
nach bhfuil aon saineolas ag teastáil chun iad a dhéanamh, is gníomhaíocht iontach é freisin le 
déanamh le grúpaí pobail agus le leanaí scoile. An bealach is éasca le FIT Count a dhéanamh 
ná leas a bhaint as an aip FIT Count atá saor in aisce. Chun tuilleadh eolais a fháil amach, téigh 
chuig: https://biodiversityireland.ie/surveys/fit-counts/

G

https://pollinators.biodiversityireland.ie/
https://biodiversityireland.ie/surveys/fit-counts/

circle-chevron-right GNÍOMH 23 

Glac páirt sa Bumblebee Monitoring Scheme
Sa scéim seo, siúlann oibrithe deonacha bealach seasta 1-2km uair sa mhí idir mhí an 
Mhárta agus mí Dheireadh Fómhair agus déantar taifead ar éagsúlacht agus flúirse 
na mbumbóg a fheictear le linn na siúlóide. Tá an cleachtadh seo ríthábhachtach 
chun a bhfuil ag tarlú le pailneoirí fiáine sa tírdhreach a rianú agus is féidir é a úsáid 
chun éifeachtacht na ngníomhartha áitiúla ar son pailneoirí a mheas nuair a chuirtear 
na torthaí i gcomparáid bliain i ndiaidh bliana.

Aimsigh roinnt daoine a bhfuil fonn orthu páirt a ghlacadh sa scéim seo agus bunaigh 
siúlóid amháin ar a laghad sa phobal áitiúil faoin Bumblebee Monitoring Scheme. 
Tá an scéim á reáchtáil ag an Ionad Náisiúnta le Sonraí Bithéagsúlachta a chuireann 
tacaíocht agus oiliúint iomlán ar fáil. Chun tuilleadh eolais a fháil amach, téigh chuig: 
https://biodiversityireland.ie/surveys/bumblebee-monitoring-scheme/

circle-chevron-right GNÍOMH 24: 

Cuir isteach ar Ghradam 
Pailneora na nÚdarás Áitiúil
Más grúpa cláraithe de chuid na mBailte Slachtmhara sibh 
i bPoblacht na hÉireann, is féidir iarratas a dhéanamh ar 
Ghradam Pailneora na nÚdarás Áitiúil i gcomórtas náisiúnta 
na mBailte Slachtmhara. Úsáideann an Gradam Speisialta seo 
moltaí an Phlean Uile-Éireann um Pailneoirí chun aitheantas a 
thabhairt do phobail atá i mbun gníomhartha ar son pailneoirí.

https://biodiversityireland.ie/surveys/bumblebee-monitoring-scheme/ 

Trí rud le tabhairt faoi deara
A Coirceoga 
beach meala 
Ar oileán na hÉireann, tá beach mheala 
dhúchais amháin againn. Cónaíonn an chuid 
is mó díobh i gcoirceoga arna mbainistiú ag 
beachairí. Cé gur pailneoir tábhachtach í an 
bheach mheala, tá léirithe ag roinnt staidéar 
go mbíonn siad in iomaíocht le haghaidh bia 
le pailneoirí fiáine atá ag streachailt cheana 
féin, má bhíonn an iomarca coirceog beach 
meala againn sa tírdhreach. 

Níor cheart coirceog beach meala a fháil 
ach amháin más mian leat caitheamh 
aimsire nua a thosú; ní gníomh ar son na 
bithéagsúlachta é ná gníomh a thacaíonn 
le beacha fiáine. Má tá tú ag cuimhneamh 
ar bheacha meala a fháil, téigh i dteagmháil 
le do chumann beachaireachta áitiúil le fáil 
amach conas beacha meala a choinneáil 
sláintiúil agus conas a chinntiú nach 
scaiptear galair chuig ár bpailneoirí fiáine 
atá ag streachailt mar atá. 

B Meascáin síolta 
bláthanna fiáine 
Níl rialachán ar bith i bhfeidhm maidir 
le hábhar na meascán síolta bláthanna 
fiáine nó táirgí de chineál ‘liathróid síl’ in 
Éirinn. Fuarthas amach go bhfuil speicis 
neamhdhúchasacha in go leor díobh (amhail 
Diasa Fia) agus is féidir leo speicis ionracha 
a thabhairt isteach gan chuimhneamh. 
De ghnáth, is meascáin ildaite iad atá 
tarraingteach do dhaoine, ach ní gá go 
gcruthaíonn siad an móinéar de bhláthanna 
fiáine dúchasacha is féidir a chruthú trí 
ghearradh a laghdú. 

Má shocraíonn tú meascán síolta bláthanna 
fiáine a chur, coinnigh chuig gairdíní iad, agus 
cinntigh gur síolta dúchasacha de bhunadh 
na hÉireann iad, agus ná húsáid riamh iad 
nuair is féidir gnáthóg nádúrtha a athshlánú. 

Chun móinéar fadbhláthach a fheabhsú, 
is féidir síolta a bhailiú ó bhláthanna fiáine 
áitiúla agus iad a chur.

C ‘Garraíodóireacht a 
dhéanamh ar an Dúlra’   
Déan machnamh cúramach ar an gcaoi 
a ndéantar plandáil in áiteanna éagsúla 
sa phobal. Ná cuir plandaí ‘ornáideacha’ 
neamhdhúchasacha ach amháin i ngairdíní 
agus i bpáirceanna. Sa tírdhreach go 
ginearálta, cloígh le hathshlánú nádúrtha 
agus plandú dúchasach nuair is cuí.



24

Plandaí atá fabhrach 
do phailneoirí
Caithfidh pailneoirí a bheith in ann iad féin a bheathú le pailin agus neachtar ó raon 
bláthanna ó thús an earraigh go dtí an fómhar. 

Deirtear go bhfuil bláthanna ina bhfuil a lán pailine agus neachtair ‘fabhrach do 
phailneoirí’. Tá sé tábhachtach i gcónaí tús áite a thabhairt do líon na bplandaí 
dúchasacha (crainn, toir agus bláthanna fiáine) a mhéadú. Is iad seo na plandaí a 
raibh ár bpailneoirí taobh leo agus na pailneoirí á bhforbairt, agus mar sin tá siad 
oiriúnaithe chun a bhfuil de dhíth ar na pailneoirí a thabhairt dóibh. 

Inár ngairdíní, inár bpáirceanna agus inár spásanna uirbeacha, áfach, is féidir linn 
plandaí neamhdhúchasacha (nó speicis ‘ornáideacha’) atá fabhrach do phailneoirí 
a roghnú mar fhoinsí breise bia a sholáthar. Cé nach bhfuil siad chomh luachmhar 
céanna agus speicis dhúchasacha, is féidir le plandaí ornáideacha fós a bheith ina 
bhfoinse thábhachtach bia do phailneoirí sa suíomh ceart.  
Mar sin féin, ba chóir speicis dhúchasacha a chur i ngairdíní, i bpáirceanna,  
agus i gcoimeádáin amháin, gan iad a chur sa tírdhreach ginearálta. 

Ní liostaí uileghabhálacha na liostaí thíos – is samplaí iad de phlandaí coitianta atá 
fabhrach do phailneoirí a d’fhéadfaí a chur sa phobal áitiúil. Is féidir liostaí níos 
cuimsithí a fháil ar shuíomh gréasáin an Phlean  
Uile-Éireann um Pailneoirí.

Crocus

Plandaí dúchasacha móinéir  

Fálta sceach dúchasacha  

Gliográn

tseanchais
Duáinín an

Seamair dhearg

Greim an Diabhail

Peasairí

Ceanna Dubha

Caisearbhán 

Seamair bhán

Nóinín Mór

ndaitheacha
Luibh na

Prunella vulgaris Succisa pratensis

Vicia spp.

Centaurea nigraTrifolium repens Achillea millefolium

flower An tEarrach      sun An Samhradh      leaf-oak An Fómhar      snowflake An Geimhreadh

Am teacht i mbláth:

Draighneán donn

Bláth troim 

Crann f a-úll

Feirdhris

Crann Silíní Fiáin

Eidhneán

Sailchearnach

Crann caorthainn

Sceach gheal

Crann feorais

Prunus spinosa

Sambucus nigra

Malus domesti ca

Rosa canina

Prunus avium

Hedera helix

Salix caprea 

Sorbus aucuparia  
Crataegus monogyna

Euonymus europaeus 

Rhinanthus minor Trifo
lium pratenseTaraxacum agg.

Le

ucanthemum vulgare

Plandaí ceapaí ornáideacha don 
samhradh: bláthchiseáin ar crochadh     

Bleibíní ornáideacha:  

Diascia
Trailing Lobelia African Daisies Snapdragon Flossf ower

Diascia spp. Lobelia erinus Gazania culti vars Anti rrhinum majus

Age
ratum houstonianum

BacopaNasturt um Creeping zinniaBidens

Marigold - bláth amháinSutera cordataTropaeolum

Sa
nvitalia procumbens

Bidens ferulifolia Tagetes tenuifolia

Wood Anemone Snake’s Head Frit llary
Camassia Grape Hyacinth Star of Bethlehem

Anemone nemerosa Friti l
laria meleagris

Ca
m

as

sia
 leichtlinii and culti vars

Muscari spp.

Orn

ith
ogalum umbellatum

Autumn Crocus Winter Aconite Crocus
Ornamental Allium Snowdrop

Colchicum spp. Eranthis hyemalis Crocus spp.

Alliu
m spp. and culti vars

Galanthus spp.

flower An tEarrach      sun An Samhradh      leaf-oak An Fómhar      snowflake An Geimhreadh

Am teacht i mbláth:

Ceisteanna Coitianta 
Cá bhfaighidh mé 
tuilleadh eolais?
Tá suíomh gréasáin an Phlean Uile-Éireann 
um Pailneoirí lán d’acmhainní, treoirlínte 
agus ailt saor in aisce atá lán d’eolas faoi 
phailneoirí agus faoi conas cabhrú leo. Téigh 
go pollinators.ie 

Cá bhfaighidh mo ghrúpa 
pobail maoiniú don 
chineál seo oibre?
Tá go leor roghanna maoinithe ann do 
ghrúpaí pobail áitiúla atá ag iarraidh obair 
a dhéanamh ar son na bithéagsúlachta. 
Tá roghanna éagsúla ann, ag brath ar 
an áit sa tír atá i gceist. Cuir ceist ar an 
Oifigeach Oidhreachta nó ar an Oifigeach 
Bithéagsúlachta sa cheantar maidir lena 
bhfuil ar fáil go háitiúil.

Cé a chabhróidh 
linn tabhairt faoi na 
gníomhartha cearta?
Mura bhfuil daoine cinnte faoi na 
gníomhartha is fearr le déanamh, 
d’fhéadfadh go mbeadh an tOifigeach 
Oidhreachta nó an tOifigeach 
Bithéagsúlachta áitiúil in ann cabhrú maidir 
le héiceolaí a aimsiú a thiocfaidh chun 
suirbhé a dhéanamh ar an suíomh atá i 
gceist. Is féidir an-chuid treorach a fháil ar 
shuíomh gréasáin an Phlean Uile-Éireann um 
Pailneoirí freisin. 

 
 
 
 

An féidir leis an bPlean 
Uile-Éireann um Pailneoir 
caint nó ceardlann a 
reáchtáil do ghrúpa ar leith 
nó ag imeacht ar leith?
Ar an drochuair, is foireann an-bheag 
í foireann an Phlean Uile-Éireann um 
Pailneoirí agus níl sé d’acmhainn againn 
cainteanna agus ceardlanna saincheaptha 
a sheachadadh. Mar sin féin, is féidir teacht 
ar go leor cainteanna taifeadta ar an suíomh 
gréasáin, agus déanaimid iarracht imeacht 
amháin ar a laghad atá dírithe ar an bpobal a 
reáchtáil gach bliain.  

Conas is féidir cóipeanna 
crua de na comharthaí 
agus acmhainní a fháil?
Tá go leor acmhainní, teimpléid 
chomharthaíochta, liostaí plandaí, póstaeir 
agus treoirleabhair ar fáil lena n-íoslódáil 
saor in aisce ó shuíomh gréasáin an Phlean 
Uile-Éireann um Pailneoirí. Is féidir ár 
n-acmhainní go léir a phriontáil sa bhaile, 
nó PDF de na teimpléid chomharthaíochta 
a sheoladh chuig siopa priontála áitiúil 
lena bpriontáil ar ábhar síondíonach, rud a 
fhágann go mbeidh an comhartha oiriúnach 
lena úsáid lasmuigh.
 
Ar an drochuair, níl an maoiniú ag an bPlean 
Uile-Éireann um Pailneoirí chun acmhainní 
cruachóipe a phriontáil nó a dháileadh. 
Seans go mbeidh daoine in ann cóipeanna 
crua d’acmhainní a iarraidh trí Oifigeach 
Oidhreachta nó Oifigeach Bithéagsúlachta 
áitiúil, ach ní féidir a chinntiú go mbeidh siad 
i stoc acu.

http://pollinators.ie

Eanáir 
Déan plean pobail ar son pailneoirí 

Tá pailneoirí fiáine ag geimhriú agus níl 
cabhair ag teastáil uathu go fóill, ach is 
féidir an t-am seo a chaitheamh ag ullmhú. 
Cruthaigh léarscáil de na háiteanna atá 
sa phobal cheana féin atá go maith do 
phailneoirí agus don bhithéagsúlacht, agus 
cuir tús le gníomhaíochtaí a phleanáil don 
bhliain atá le teacht.

Aibreán 
Ná cuir isteach ar 
na Caisearbháin!
Is sárbhia do phailneoirí é an Caisearbhán 
simplí. Déan an pobal a spreagadh le 
ligean dóibh fás chun luathfhoinse 
ríthábhachtach bia a sholáthar.

Feabhra 
Cruthaigh áiteanna 
neadaithe don bheach aonair
Ullmhaigh gnáthóg neadaithe do 
bheacha tolltacha trí bhruacha a bhfuil a 
n-aghaidh ó dheas/soir a nochtadh. Déan 
na poill a dhruileáil i mbloic adhmaid 
neamhchóireáilte agus cuir in áiteanna 
oiriúnacha iad, gar d’fhoinsí bia. Gearr 
siar na plandaí ilbhliantúla atá fabhrach 
do phailneoirí chun fás na 
bliana seo a spreagadh.

Bealtaine 
Ná bain féar mí na Bealtaine!
Fág uait an lomaire faiche mí na Bealtaine, 
agus lig do bhláthanna fiáine dúchasacha 
amhail Seamair agus Crobh Éin fás go 
nádúrtha chun na beacha a bheathú. 
Tabhair seans don phobal a bheith 
páirteach, déan comórtais a reáchtáil don 
Fhaiche Bhealtaine is fearr! 
Dáta don dialann: Lá Domhanda na 
mBeach, 20 Bealtaine

Márta 
Téigh i dteagmháil leis an bpobal 
Tosaigh ar fheasacht an phobail a 
chothú ar a leithéid agus pailneoirí 
agus bithéagsúlacht. Déan imeacht nó 
tionscadal bithéagsúlachta a phleanáil. 
Smaoinigh ar pháirt a ghlacadh sa 
Bumblebee Monitoring Scheme a 
thosaíonn an mhí seo.

Meitheamh 
Roghnaigh plandaí 
atá fabhrach do 
phailneoirí 
Déan plandaí atá fabhrach do neachtar 
agus do phailin a chur i sa phobal. Cén 
fáth nach gcuirfí tús le coimeádáin de 
luibheanna agus glasraí inite, nó le gairdín 
na gcéadfaí lán de phlandaí atá fabhrach 
do phailneoirí? 
Dáta don dialann: Spriocdháta do 
Ghradam Pailneora na nÚdarás Áitiúil/
Bailte Slachtmhara (Poblacht na hÉireann).

Féilire Pobail na  
bPailneoirí

Iúil 
Déan bláthchiseáin 
ar crochadh atá 
fabhrach do phailneoirí a chur
Bíonn na bláthanna i mbláthchiseáin ar 
crochadh agus i gcoimeádáin go hálainn 
ar fad an t-am seo den bhliain. Roghnaigh 
cineálacha bláthanna atá ildaite agus 
fabhrach do phailneoirí, amhail Lóibéilia 
Reatha, Bidens agus Bacopa.

Deireadh 
Fómhair 
Déan bleibíní atá 
fabhrach do bheacha a chur  
Déan bleibíní atá fabhrach do phailneoirí 
a chur anois, amhail an Cróch agus 
Plúiríní Sneachta, le teacht faoi bhláth 
i mí Feabhra/Márta Cuirfidh siad seo 
tús maith le bliain nua na mbumbóg. Is 
bealach iontach í plandáil bleibíní freisin 
chun an pobal a mhealladh le bheith 
páirteach.

Samhain 
Déan crainn nó fálta sceach 
dúchasacha a chur
Déan fálta sceach agus crainn 
dhúchasacha atá fabhrach do phailneoirí, 
e.g. an Draighneán Donn, Crann Fia-úll, 
an tSaileach, nó úllord pobail, a chur. Bí 
cinnte go roghnaíonn tú an crann ceart, an 
spás ceart, agus an áit cheart.

Nollaig 
Rianaigh na gníomhartha go  
léir agus déan athbhreithniú  
ar an mbliain
Coinnigh taifead ar an obair ar fad 
a rinneadh le linn na bliana ar son 
pailneoirí agus na bithéagsúlachta. Déan 
na gníomhartha go léir a mhapáil ar an 
léarscáil ar líne um Ghníomhartha ar son 
Pailneoirí agus féach ar an obair eile a 
rinneadh sa cheantar.

Lúnasa 
Bailigh síolta bláthanna fáine

Tá sé tábhachtach gan ach síolta 
bláthanna fiáine dúchasacha de bhunadh 
áitiúil a chur. Bailigh síolta ón móinéar 
fadbhláthach. Is féidir na síolta a fhás 
i bpotaí agus a chur mar phlugaí sa 
mhóinéar. 

Meán 
Fómhair 
Bain an féar sa mhóinéar!
Anois an t-am le do mhóinéar 
fadbhláthach a ghearradh. Déan cinnte 
fáil réidh leis na scotháin féir. Laghdaíonn 
sé seo an ithirthorthúlacht agus beidh 
i bhfad níos mó bláthanna fiáine sa 
mhóinéar. Is féidir comharthaíocht 
mhóinéir saor in aisce a fháil ar ár suíomh 
gréasáin, rud a chothóidh feasacht an 
phobail ar chuma móinéir dhúchasacha 
ag amanna éagsúla le linn na bliana.

GNÍOMHARTHA Scór 
uasta

Scór 
bliantúil

A:  Sainaithint agus cosaint a dhéanamh ar áiteanna atá ann cheana féin a 
thacaíonn le pailneoirí

15

1 Déan na foinsí bia agus dídine atá ann cheana féin a chosaint
Cruthaigh léarscáil a léiríonn na háiteanna atá ann cheana féin atá fabhrach do 
phailneoirí agus don bhithéagsúlacht e.g. crainn bláthanna dúchasacha, fálta 
sceach, agus áiteanna fiáine.

2

Bíodh plean leagtha amach chun na háiteanna seo atá ann cheana féin a chosaint 
don bhithéagsúlacht.

5

Faigh amach cé na pailneoirí a chonacthas cheana féin sa cheantar áitiúil trí leas 
a bhaint as Biodiversity Maps. Má tá speicis neamhchoitianta sa cheantar, m.sh. 
an Bheach Charda Mhór, lean na sain-treoirlínte sa Phlean Pailneora chun na 
speicis seo a chosaint.

3

Is féidir éiceolaí a fháil chun suirbhé bithéagsúlachta a dhéanamh sa cheantar 
áitiúil agus comhairle shaincheaptha a thabhairt maidir le cúrsaí bithéagsúlachta 
sa cheantar a bhainistiú.

5

B: Féar a bhaint níos annaimhe in áiteanna féarmhara 20
2 Cruthaigh móinéar fadbhláthach 

Déan móinéar fadbhláthach 40m² ar a laghad a bhainistiú. Is féidir é seo a 
dhéanamh i níos mó ná suíomh amháin (2 phointe in aghaidh gach 10 m²).

8

3 Cruthaigh móinéar gearrbhláthach
Déan aon cheathrú de na háiteanna féarmhara ar fad a bhainistiú mar mhóinéir 
ghearrbhláthacha.

8

4 Lig do na Caisearbháin dul faoi bhláth
Déan leath ar a laghad de na háiteanna féarmhara go léir a bhainistiú ionas go 
ligfear do na Caisearbháin dul faoi bhláth san earrach.

4

C: Plandú atá fabhrach do phailneoirí 20
Plandáil dhúchasach:
5 Fálta sceach bláthanna dúchasach a chothabháil nó a chur

Déan 50m ar a laghad de sceach dhúchasach i do phobal a bhainistiú le 
haghaidh pailneoirí. D’fhéadfadh sé seo a bheith ar thalamh poiblí nó ar thalamh 
príobháideach (1 phointe in aghaidh 10m).

5

6 Déan crainn dhúchasacha atá neamhdhíobhálach don phailniú a chur
Déan ar a laghad fiche crann agus tor dhúchasacha atá fabhrach do phailniú 
a choimeád nó a chur sa phobal áitiúil, ar thalamh poiblí nó ar thalamh 
príobháideach. (1 phointe in aghaidh 5 chrann/tor).

4

Seicliosta ‘Gníomhartha an Phobail ar son Pailneoirí’ 
Is uirlis roghnach féinmheasúnaithe é an seicliosta seo atá le húsáid in éineacht leis na moltaí 
sna treoirlínte seo. Dearadh é ar na cúiseanna seo a leanas: 
• Chun gníomhartha atá oiriúnach don phobal a roghnú agus a chur in ord tosaíochta.
•  Chun an luach a bhaineann le gach gníomh ar leith a chur i gcomparáid leis na 

gníomhartha eile. 
• Chun ‘tairseach scórála ar son pailneoirí’ (70 pointe) a chur ar fáil mar sprioc.
•  Chun cabhrú leis an bpobal an dul chun cinn a rianú thar tréimhse ama, ag tabhairt 

scórála don phobal bliain i ndiaidh bliana de réir mar a théann an obair ar aghaidh.

Plandáil ornáideach:
7 Déan úllord de chrainn bhláthacha torthaí a chur 

Cruthaigh ar a laghad dhá úllord sa phobal, agus ar a laghad cúig chrann torthaí i 
ngach ceann díobh.

3

8 Cuir plandaí ceapaí atá fabhrach do phailneoirí i gcoimeádáin agus i 
mbláthchiseáin ar crochadh
Cuir plandaí atá fabhrach do phailneoirí isteach i 75% ar a laghad de na 
coimeádáin/bláthchiseáin ar crochadh go léir.

1

9 Déan bleibíní atá fabhrach do phailneoirí a chur
Cinntigh go bhfuil ar a laghad 50% de na bleibíní a chuirtear fabhrach do 
phailneoirí.

2   

10 Déan crainn agus toir ornáideacha a chur 
Cinntigh go bhfuil ar a laghad 50% de chrainn agus toir ornáideacha fabhrach do 
phailneoirí agus go gcuirtear in áiteanna cuí iad.

2

11 Déan plandaí ilbhliantúla atá fabhrach do phailneoirí a chur 
Cruthaigh ar a laghad trí leaba de phlandaí ilbhliantúla atá fabhrach do 
phailneoirí, gach ceann díobh 4m² ar a laghad.

3

D: Gnáthóg neadaithe a chur ar fáil do phailneoirí fáine 5
12 Cuir gnáthóg neadaithe ar fáil do bheacha

Fág ar a laghad 20m² d’fhéar fada mar áit neadaithe do bhumbóga agus 
d’fheithidí eile. (1 phointe in aghaidh 10m2).

2

13 Cuir gnáthóg neadaithe ar fáil do bheacha tolltacha aonair
Déan deich n-áit ar a laghad ina bhfuil ithir lom a bhainistiú do phailneoirí, gach 
ceann díobh 50cm² ar a laghad.

2

14 Cuir gnáthóg neadaithe ar fáil do bheacha tolltacha aonair
Druileáil poill i mbloic adhmaid neamhchóireáilte nó cuir óstáin bheaga do 
bheacha in áiteanna oiriúnacha gar d’fhoinsí bia.

1

E: Deireadh a chur le lotnaidicídí, nó a n-úsáid a laghdú 20 max
15 Deireadh a chur le húsáid lotnaidicídí (tabhair faoi deara gur féidir 

luibhicídí a úsáid fós ar speicis ionracha).
20

16 Úsáid lotnaidicídí a laghdú faoi 50% mar chéim i dtreo díothú iomlán. 10
 F: Cur le feasacht an phobail ar phailneoirí 10
17 Cuir acmhainní an Phlean Uile-Éireann um Pailneoirí chun cinn sa phobal 

áitiúil.
1

18 Imeacht nó tionscadal pailneora amháin ar a laghad a reáchtáil sa phobal 
gach bliain.

2

19 Oibrigh leis an údarás áitiúil agus le grúpaí eile chun conairí fiadhúlra a 
chruthú.

5

20 Cuir comharthaíocht in airde. 2
G: Dul chun cinn a rianú agus aitheantas a fháil 10
21 Logáil isteach ar ‘Gníomhartha ar son Pailneoirí ar an gcóras mapála ar 

líne.
5

22 Cuir Flower-Insect-Timed (FIT) Counts isteach ar bhonn bliantúil. 2
23 Glac páirt sa Bumblebee Monitoring Scheme. 3
IOMLÁN NA bPOINTÍ 100



Tá an leabhrán seo ar cheann de shraith treoirlínte a cuireadh le chéile 
chun cabhrú le hearnálacha éagsúla gníomhartha éagsúla a dhéanamh 
faoin bPlean Uile-Éireann um Pailneoirí. Chun tuilleadh eolais agus 
acmhainní úsáideacha eile a fháil, téigh go www.pollinators.ie

Maidir leis an Ionad Náisúnta 
le Sonraí Bithéagsúlachta
Is eagraíocht náisiúnta é an tIonad Náisiúnta le Sonraí 
Bithéagsúlachta a bhailíonn agus a bhainistíonn sonraí chun 
acmhainn fiadhúlra na hÉireann a dhoiciméadú, agus chun 
an chaoi a bhfuil sé ag athrú a rianú.  
Féach maps.biodiversityireland.ie  

Téacs: Kate Chandler & Úna FitzPatrick (An tIonad Náisiúnta 
le Sonraí Bithéagsúlachta). Buíochas leis na daoine seo a 
leanas as comhairle a chur ar fáil: Catherine Casey,  
Fiona MacGowan, Joan Crawford, Isolde Dingerkus,  
Pat Foley, Clare Hamilton, Charlie & Marion Heasman, 
Amanda Pedlow.

Lua molta: Pobail Áitiúla: Gníomhartha ar son Pailneoirí. All-
Ireland Pollinator Plan, Guidelines 1. National Biodiversity Data 
Centre Series No. 4, Waterford. Version 2: updated July, 2023.

Dearadh: Vitamin.ie 

Chuir an Roinn Talmhaíochta, Bia agus Mara maoiniú ar fáil 
chun an treoirleabhar seo a dhearadh.

Is é an tIonad Náisiúnta le Sonraí 
Bithéagsúlachta a chomhordaíonn 
an Plean Uile-Éireann um Pailneoirí. 
Tá maoiniú curtha ar fáil ag an 
tSeirbhís Páirceanna Náisiúnta 
agus Fiadhúlra agus ag an Roinn 
Talmhaíochta, Bia agus Mara chun 
cabhrú leis an bPlean a chur i 
bhfeidhm.

Buíochas leo siúd a leanas a chur 
grianghraif ar fáil: Juanita Browne, 
Eddie Hill, Tom Cuffe, John Fogarty, 
Pat Foley, Eimear Fox, Sylvia 
Hetherington, Burrenbeo Trust, 
Ennis Tidy Towns, Réamái Mathers, 
Sarah Kelly, Niall Keogh, Bryan 
Pinchin, Peter Cuthbert, Steven 
Falk, Martin Fitzpatrick, Úna 
FitzPatrick, Karl King, Ben Ryan, 
Rachel McKenna, Jane Sellers,  
Dara Stanley, Ruth Wilson, 
Waterways Ireland.

Cuideachta faoi Theorainn 
Ráthaíochta is ea an  
tIonad Náisiúnta le  
Sonraí Bithéagsúlachta.  
Uimhir Chláraithe: 730718

https://maps.biodiversityireland.ie
https://Vitamin.ie 

